
Na osnovu člana 17. i člana 22. stav 1. Zakona o Vijeću 

ministara Bosne i Hercegovine ("Službeni glasnik BiH", br. 
30/03, 42/03, 81/06, 76/07, 81/07, 94/07 i 24/08), i člana 85. 
Zakona o sprečavanju pranja novca i finansiranja terorističkih 
aktivnosti ("Službeni glasnik BiH", broj 47/14), na prijedlog 
Ministarstva sigurnosti Bosne i Hercegovine, Vijeće ministara 
Bosne i Hercegovine, na 4. sjednici održanoj 23. aprila 2015. 
godine, donijelo je 

UPUTSTVO 
O NAČINU POPUNE OBRAZACA I ELEKTRONSKOG 

UNOSA PODATAKA ZA PRIJAVU NOVČANIH 
TRANSAKCIJA OD STRANE OBVEZNIKA 

Član 1. 
(Predmet) 

(1) Ovim uputstvom utvrđuje se način popune obrazaca i 
elektronskog unosa podataka u postupku prijave novčanih 
transakcija Finansijsko-obavještajnom odjelu Državne 
agencije za istrage i zaštitu, od strane obveznika iz člana 4. 
Zakona o sprečavanju pranja novca i finansiranja 
terorističkih aktivnosti (u daljem tekstu: Zakon). 

(2) Obveznici iz člana 4. od tačke b) do tačke o) Zakona će 
vršiti prijavljivanje na način propisan u članu 2. do člana 5. 
ovog uputstva. 

(3) Obveznici iz člana 4. tačke a) Zakona će vršiti prijavljivanje 
na način propisan u članu 6. ovog uputstva. 

(4) Izrazi koji su radi preglednosti dati u jednom gramatičkom 
rodu u Jedinstvenim pravilima za izradu pravnih propisa u 
institucijama Bosne i Hercegovine ("Službeni glasnik BiH" 
br. 11/05, 58/14 i 60/14) i propisu donesenom na osnovu 
Pravila bez diskriminacije se odnose i na muškarce i na 
žene. 

Član 2. 
(Način prijave novčane transakcije pismenim putem) 

Popunjeni obrazac prijavljene novčane transakcije u 
pismenom obliku dostavlja se u zatvorenoj koverti sa oznakom 
stepena tajnosti "POVJERLJIVO", na adresu: Državna agencija 
za istrage i zaštitu, Finansijsko-obavještajni odjel, ulica Nikole 
Tesle broj 59, Istočno Sarajevo. Istim stepenom tajnosti označava 
se i popunjeni obrazac. 

Član 3. 
(Uslovi za elektronsku prijavu transakcije) 

(1) Neophodni uslovi za elektronsku prijavu novčane 
transakcije koje treba da ispunjava svaki obveznik su 
sljedeći: 
a) računar sa operativnim sistemom (OS) Windows XP i 

Internet explorerom verzija 6.x ili novije verzije; 
b) statička internet protokol (IP) adresa na Internetu. 

(2) Da bi se pristupilo elektronskoj prijavi transakcije, pored 
uslova iz stava (1) ovog člana, neophodno je popuniti 
podatke o obvezniku, organizacionoj jedinici obveznika i 
odgovornoj osobi obveznika. 
a) Podaci o obvezniku: 

1) Matični broj obveznika koji prijavljuje 
transakciju unosi se u polje "MB" i sastoji se od 
13 brojeva. 

2) Naziv obveznika unosi se u polje "Naziv". 
b) Podaci o organizacionoj jedinici obveznika: 

1) Matični broj organizacione jedinice obveznika 
koja je obavila transakciju unosi se u polje "MB 
niže organizacione jedinice" i sastoji se od 13 
brojeva. 

2) Naziv niže organizacione jedinice obveznika 
koja je obavila transakciju unosi se u polje 
"Naziv niže organizacione jedinice". 

c) Podaci o odgovornoj osobi obveznika: 
1) Jedinstveni matični broj odgovorne osobe 

obveznika koji prijavljuje transakciju unosi se u 
polje "JMB" i sastoji se od 13 brojeva. 

2) Ime i prezime odgovorne osobe obveznika koji 
prijavljuje transakciju unosi se u polje "Ime i 
prezime". 

d) Osim podataka iz tačaka a), b) i c) ovog stava, 
obveznik koji prijavljuje transakciju unosi i podatke o 
kontakt telefonu i faxu. 

(3) Nakon ispunjavanja tehničkih uslova i unosa podataka, 
obveznik podnosi pismeni zahtjev Finansijsko-
obavještajnom odjelu Državne agencije za istrage i zaštitu 
na osnovu kojeg se kreira korisnički nalog za aplikaciju. 

Član 4. 
(Sadržaj prijave novčane transakcije) 

U obrazac prijave novčane transakcije unose se podaci o 
obvezniku, odgovornoj osobi obveznika, podaci o transakcijama i 
podaci o klijentima obveznika. 

Član 5. 
(Obrasci sa detaljnim uputstvima) 

(1) Sastavni dio ovog uputstva čini jedan opći obrazac za 
prijavu novčanih transakcija pismenim putem i 16 
pojedinačnih obrazaca za prijavu novčanih transakcija 
pismenim i elektronskim putem, sa detaljnim uputstvima za 
njihovu popunu i koji se nalaze u Aneksu A koji je sastavni 
dio ovog uputstva. 

(2) Opći obrazac namijenjen je za obveznike koji nisu 
obuhvaćeni pojedinačnim obrascima, dok su pojedinačni 
obrasci klasificirani po obveznicima. 

(3) Obrasce sa detaljnim uputstvima čine: 
1. Obrazac za prijavu transakcija pismenim putem sa 

uputstvom o načinu popune - opći, 
2. Obrazac za prijavu transakcija pismenim i 

elektronskim putem sa uputstvom o načinu popune - 
pošte, 

3. Obrazac za prijavu transakcija pismenim i 
elektronskim putem sa uputstvom o načinu popune - 
brokeri, 

4. Obrazac za prijavu transakcija pismenim i 
elektronskim putem sa uputstvom o načinu popune - 
osiguravajuća društva, 

5. Obrazac za prijavu transakcija pismenim i 
elektronskim putem sa uputstvom o načinu popune - 
kockarnice, 

6. Obrazac za prijavu transakcija pismenim i 
elektronskim putem sa uputstvom o načinu popune - 
kladionice, 

7. Obrazac za prijavu transakcija pismenim i 
elektronskim putem sa uputstvom o načinu popune - 
mjenjačnice, 

8. Obrazac za prijavu transakcija pismenim i 
elektronskim putem sa uputstvom o načinu popune - 
zalagaonice, 

9. Obrazac za prijavu transakcija pismenim i 
elektronskim putem sa uputstvom o načinu popune - 
putničke agencije, 

10. Obrazac za prijavu transakcija pismenim i 
elektronskim putem sa uputstvom o načinu popune - 
advokati, 

11. Obrazac za prijavu transakcija pismenim i 
elektronskim putem sa uputstvom o načinu popune - 
računovođe i revizori, 

12. Obrazac za prijavu transakcija pismenim i 
elektronskim putem sa uputstvom o načinu popune - 
agencije za privatizaciju, 

13. Obrazac za prijavu transakcija pismenim i 
elektronskim putem sa uputstvom o načinu popune - 
notari, 

14. Obrazac za prijavu transakcija pismenim i 
elektronskim putem sa uputstvom o načinu popune - 
humanitarne organizacije, 

15. Obrazac za prijavu transakcija pismenim i 
elektronskim putem sa uputstvom o načinu popune - 
finansijski lizing, 

16. Obrazac za prijavu transakcija pismenim i 
elektronskim putem sa uputstvom o načinu popune - 
mikrokreditne organizacije, 

17. Obrazac za prijavu transakcija pismenim i 
elektronskim putem sa uputstvom o načinu popune - 
auto-kuće. 

Član 6. 
(Način prijave elektronskim putem od strane banaka) 

(1) Obveznici iz člana 4. tačka a) Zakona će dostavljati podatke 
putem popune obrazaca i elektronskog unosa podataka u 

postupku prijave novčanih transakcija Finansijsko-
obavještajnom odjelu Državne agencije za istrage i zaštitu 
na način kako je to propisano u Aneksu B ovog Uputstva. 

(2) Aneks B je sastavni dio ovog uputstva i ne objavljuje se u 
"Službenom glasniku BiH". 

Član 7. 
(Prestanak važenja) 

Stupanjem na snagu ovog Uputstva prestaju da važe: 
a) Odluka o donošenju Uputstva o načinu unosa 

podataka za elektronsko praćenje prijavljenih 
novčanih transakcija obveznika ("Službeni glasnik 
BiH", broj 83/05) i 

b) Uputstvo o načinu unosa podataka za elektronsko 
praćenje prijavljenih novčanih transakcija obveznika 
("Službeni glasnik BiH", broj 22/11). 

Član 8. 
(Stupanje na snagu) 

Ovo uputstvo stupa na snagu osmog dana od dana objave u 
"Službenom glasniku BiH", a objavljuje se zajedno sa Aneksom 
A. 

VM broj 24/15 
23. aprila 2015. godine 

Sarajevo

Predsjedavajući 
Vijeća ministara BiH 

Dr. Denis Zvizdić, s. r.

BOSNA I HERCEGOVINA 
UPRAVA ZA NEIZRAVNO OPOREZIVANJE 

345 
Temeljem članka 16. stavak 3. Zakona o sustavu 

neizravnog oporezivanja BiH ("Službeni glasnik BiH", br. 44/03, 
52/04, 34/07, 4/08, 49/09 i 32/13), i članka 6. stavak 2. 
Poslovnika o radu Upravnog odbora Uprave za neizravno 
oporezivanje ("Službeni glasnik BiH", br. 14/09 i 65/10), Upravni 
odbor Uprave za neizravno oporezivanje, na 1. sjednici održanoj 
dana 11.05.2015. godine, donio je 

ODLUKU 
O IZBORU PREDSJEDATELJA UPRAVNOG ODBORA 

Članak 1. 
Za predsjedatelja Upravnog odbora Uprave za neizravno 

oporezivanje izabran je g. Vjekoslav Bevanda, ministar u 
Ministarstvu financija i trezora Bosne i Hercegovine. 

Članak 2. 
Ova Odluka će biti objavljena u "Službenom glasniku 

BiH", a primjenjivati će se od 11.05.2015. godine. 

Odluke UO 1105/1/15 
11. svibnja 2015. godine 

Sarajevo 

Predsjedatelj 
Upravnog odbora 

Vjekoslav Bevanda, v. r.
 

 
На основу члана 16. став 3. Закона о систему 

индиректног опорезивања БиХ ("Службени гласник БиХ", 
бр. 44/03, 52/04, 34/07, 4/08, 49/09 и 32/13) и члана 6. става 2. 
Пословника о раду Управног одбора Управе за индиректно 
опорезивање ("Службени гласник БиХ", бр. 14/09 и 65/10), 
Управни одбор Управе за индиректно опорезивање, на 1. 
сједници, одржаној дана 11.05.2015. године, донио је 

ОДЛУКУ 
О ИЗБОРУ ПРЕДСЈЕДАВАЈУЋЕГ УПРАВНОГ 

ОДБОРА 

Члан 1. 
За предсједавајућег Управног одбора Управе за 

индиректно опорезивање изабран је г. Вјекослав Беванда, 
министар у Министарству финансија и трезора Босне и 
Херцеговине. 

Члан 2. 
Ова Одлука ће бити објављена у "Службеном гласнику 

БиХ", а примјењиваће се од 11.05.2015. године. 

Одлуке УО 1105/1/15 
11. маја 2015. године 

Сарајево 

Предсједавајући 
Управног одбора 

Вјекослав Беванда, с. р.
 

 
Na osnovu člana 16. stav 3. Zakona o sistemu indirektnog 

oporezivanja BiH ("Službeni glasnik BiH", br. 44/03, 52/04, 
34/07, 4/08, 49/09 i 32/13) i člana 6. stava 2. Poslovnika o radu 
Upravnog odbora Uprave za indirektno oporezivanje ("Službeni 
glasnik BiH" br. 14/09 i 65/10), Upravni odbor Uprave za 
indirektno oporezivanje, na 1. sjednici održanoj dana 11.05.2015. 
godine, donio je 

ODLUKU 
O IZBORU PREDSJEDAVAJUĆEG UPRAVNOG 

ODBORA 

Član 1. 
Za predsjedavajućeg Upravnog odbora Uprave za 

indirektno oporezivanje izabran je g. Vjekoslav Bevanda, 
ministar u Ministarstvu finansija i trezora Bosne i Hercegovine. 

Član 2. 
Ova Odluka će biti objavljena u "Službenom glasniku 

BiH", a primjenjivat će se od 11.05.2015. godine. 

Odluke UO 1105/1/15 
11. maja 2015. godine 

Sarajevo

Predsjedavajući 
Upravnog odbora 

Vjekoslav Bevanda, s. r.
 

DRŽAVNA REGULATORNA KOMISIJA ZA 
ELEKTRIČNU ENERGIJU - DERK 

346 
Na temelju članka 4.2 Zakona o prijenosu, regulatoru i 

operatoru sustava električne energije u Bosni i Hercegovini 
("Službeni glasnik BiH", br. 7/02, 13/03, 76/09 i 1/11) i čl. 28., 
28a., 28b. i 33. Metodologije za izradbu tarifa za usluge prijenosa 
električne energije, neovisnog operatora sustava i pomoćne 
usluge - Pročišćeni tekst ("Službeni glasnik BiH", br. 93/11 i 
61/14), na sjednici Državne regulatorne komisije za električnu 
energiju, održanoj 7. svibnja 2015. godine, donijeta je 

ODLUKA 
O ODREĐIVANJU KOEFICIJENATA I GRANIČNIH 

CIJENA ZA POMOĆNE USLUGE 

Članak 1. 
(Predmet) 

Ovom odlukom određuju se koeficijenti za izračune 
veličina u sustavu pomoćnih usluga i granične cijene potrebne za 
pokretanje postupka nabave pomoćnih usluga koje provodi 
Neovisni operator sustava u Bosni i Hercegovini (NOS BiH). 

Članak 2. 
(Sekundarna regulacija) 

Koeficijenti i granične cijene za kapacitet i energiju 
sekundarne regulacije određuju se u sljedećim iznosima: 

- cjenovni koeficijent kapaciteta sekundarne regulacije 
iznosi 1,2 

 (kSecCap = 1,2), 
- osnovna (bazna) cijena kapaciteta sekundarne 

regulacije iznosi 19,56 KM/kW/mjesec (pBaseSecCap = 
19,56 KM/kW/mjesec), tako da 

- granična cijena kapaciteta sekundarne regulacije za 
svaki mjesec iznosi 23,47 KM/kW/mjesec 

 (pMaxSecCap = 23,47 KM/kW/mjesec), 
- koeficijent naknade za neosigurani kapacitet 

sekundarne regulacije iznosi 1,1 
 (kPenSecCap = 1,1) 
- razlika cijena energije sekundarne regulacije nagore i 

nadole iznosi 19,56 KM/MWh 
 (S= 19,56 KM/MWh). 

Članak 3. 
(Tercijarna regulacija) 

Koeficijenti i granične cijene za kapacitet i energiju 
tercijarne regulacije određuju se u sljedećim iznosima: 

- cjenovni koeficijent kapaciteta tercijarne pričuve 
iznosi 1,1 

 (kTerCap = 1,1), 
- cijena kapaciteta tercijarne regulacije iznosi 5,87 

KM/kW/mjesec 
 (pTerCap = 5,87 KM/kW/mjesec), tako da 
- granična cijena kapaciteta tercijarne regulacije nagore 

iznosi 6,46 KM/kW/mjesec 
 (pMaxTerCap = 6,46 KM/kW/mjesec), 
- granična cijena energije tercijarne regulacije nagore 

iznosi 391,17 KM/MWh 
 (pMaxTerEnUp = 391,17 KM/MWh). 


